
Mata pelajaran Lukisan Kejuruteraan baru diperkenalkan di Sekolah Menengah
Teknik Kuching, Sarawak pada tahun 1998 setelah dikemukakan dalam program
Kurikulum Baru Sekolah Menengah (KBSM). Satu kajian telah dibuat untuk meninjau
sejauh mana persepsi pelajar terhadap sikap guru, pengaruh keluarga, pengaruh rakan
sebaya, kefahaman dan minat pelajar itu sendiri terhadap Lukisan Kejuruteraan. Kelima-
lima faktor ini memainkan peranan yang penting dalam mempengaruhi pencapaian
pelajar. Seramai 60 orang pelajar dari tingkatan 5 aliran kejuruteraan Elektrik, Awam
dan Mekanikal dipilih secara rawak telah dijadikan responden. Dapatan daripada kajian
menunjukkan tahap penerimaan pelajar terhadap teknik dan kaedah yang digunakan oleh
guru adalah berkesan, kefahaman dan minat pelajar adalah rendah dan perlu diberi
motivasi, sikap pelajar terhadap Lukisan Kejuruteraan adalah baik, pengaruh keluarga
adalah rendah dan tidak memerangsangkan, manakala pengaruh rakan sebaya adalah

tinggi dan memerangsangkan.

ABSTRACT

Engineering Drawing is a new subject recently introduced in Sekolah Menengah
Teknik Kuching, Sarawak in 1998 following the changes in the Kurikulum Baru Sekolah
Menengah (KBSM). A study has been carried out to investigate the nature of factors that
influence the achievement of students and their perceptions toward their teachers attitude,
family influences, peer group influences, self knowledge and desire on Engineering
Drawing. All the five factors do played an important role in influencing their
achievement. Sixty form five students are randomly pick to serve as respondents from
three Engineering courses which are the Electrical Engineering, Civil Engineering and
Mechanical Engineering. The results of the study showed various levels of acceptance by
the students. The techniques and methods used by the teachers are impressive, but the
students knowledge and interest toward Engineering Drawing are below the expectation
rate and it needs motivation. The students attitude toward Engineering Drawing show a
positive rate. Encouragement from family members show a negative rate, where as the

influence by peer groups toward Engineering Drawing show a positive rate.

PENDAHULUAN

1.1  Pengenalan

Mata pelajaran Lukisan Kejuruteraan adalah merupakan salah satu mata pelajaran
baru dalam kumpulan II (Vokasional dan Teknologi) untuk pelajar tingkatan 4 dan 5

dalam program Kurikulum Baru Sekolah Menengah (KBSM) sekarang.

Lukisan Kejuruteraan merupakan lukisan, garisan-garisan yang dibentuk dengan
menggunakan peralatan lukisan kejuruteraan, di mana lukisan ini merupakan gambaran
sebenar bagi sesuatu objek dengan lebih terperinci berserta saiz dan ukuran dari semua
pandangan. Mata pelajaran Lukisan Kejuruteraan bertujuan melengkapkan pelajar dengan
pengetahuan dan kemahiran asas dalam bidang tersebut serta melahirkan pelajar yang
boleh berkomunikasi secara bahasa grafik dalam bidang yang akan diceburi nanti.
Penguasaan pengetahuan dan kemahiran asas ini akan membolehkan pelajar berinteraksi
dengan duma teknologi di sekelilingnya dengan penuh keyakinan. Pendedahan yang
diberikan dalam mata pelajaran ini ng akan dapat memupuk minat pelajar dalam bidang
kejuruteraan tertentu. Lukisan Kejuruteraan digunakan juga untuk meluahkan ciptaan
atau rekaan oleh pencipta-pencipta seperti jurutera, arkitek dan mereka yang berkaitan

dengan bidang kejuruteraan.

Pada era tahun 2000 penggunaan komputer akan terus berkembang dengan lebih

pesat lagi. Begitu juga dengan perisian AutoCAD dalam Lukisan Kejuruteraan yang telah



membantu jurutera dan arkitek dalam menghasilkan lukisan dengan lebih cepat dan

berkualiti.

1.2  Latar Belakang Masalah

Di  Sekolah Menengah Teknik Kuching, Sarawak, matapelajaran Lukisan
Kejuruteraan baru diperkenalkan pada awal tahun 1998 dan segala aktiviti pembelajaran
telah berjalan dengan lancar. Dalam pengajaran dan pembelajaran Lukisan Kejuruteraan
perkara yang penting dalam membentuk kemahiran pelajar adalah latihan dan bimbingan.
Ini adalah merupakan intipati dalam membentuk perkembangan kemahiran yang
seimbang.

Usaha Kementerian Pendidikan Malaysia khasnya Jabatan Pendidikan Teknikal
(JPT) dalam menyediakan pelbagai kemudahan latihan adalah bagi mempertingkatkan
potensi pelajar. Ini bertujuan untuk memperbaiki serta memantapkan lagi segala bentuk
kemahiran dan pengetahuan para pelajar. Mata pelajaran Lukisan Kejuruteraan adalah
merupakan mata pelajaran elektif yang memerlukan seseorang pelajar berfikir secara
kreatif dan berimaginasi tinggi. Ad@gh sukar untuk memahami serta menghayati teon
dan idea yang diterapkan dalam bentuk gambaran tanpa mempunyai asas yang mantap

dalam pembelajaran Lukisan Kejuruteraan.

Berdasarkan kepada analisis keputusan ujian Percubaan Akhir mata pelajaran

Lukisan Kejuruteraan peringkat sekolah tahun 1999 Sekolah Menengah Teknik Kuching,



Sarawak. Prestasi pencapaian menunjukkan ianya adalah sederhana. Peratusan pelajar

yang lulus ialah 36.8 % sahaja.

Dengan itu, pengkaji ingin mengkaji apakah ada faktor seperti sikap, minat,
pengajaran guru serta pengaruh keluarga dan rakan sebaya yang mempengaruhi

penguasaan pelajar dalam mata pelajaran Lukisan Kejuruteraan.

1.3  Pernyataan Masalah

Bersesuaian dengan Falsafah Pendidikan Negara (FPN), di mana pembelajaran
adalah merupakan satu proses yang berterusan di dalam mewujudkan insan yang
seimbang dan harmonis dari segi intelek, rohani, jasmani serta segala masalah-masalah
yang mengurangkan minat pelajar-pelajar di dalam pembelajaran perlu diatasi terlebih
dahulu. Bagi mengatasi masalah ini, setiap pelajar perlulah disemai dengan sifat-sifat
tanggungjawab terhadap dini sendiri, masyarakat dan sekolah. Justeru itu, bagi menyemai
minat pelajar terhadap pembelajaran, pihak sekolah dan guru seharusnya mengenalpasti
persepsi pelajar terhadap proses pembelajaran.

-

Kajian in1 adalah bertujuan untuk mengenalpasti beberapa faktor yang
mempengaruhi dalam pembelajaran mata pelajaran Lukisan Kejuruteraan. Ketiadaan
pengetahuan yang kukuh dalam mata pelajaran Lukisan Kejuruteraan akan menyebabkan
pelajar sukar untuk memahami serta menghayati teori dan idea dalam bentuk gambaran
Lukisan Kejuruteraan. Permasalahan kajian ini akan meninjau sikap pelajar terhadap

mata pelajaran Lukisan Kejuruteraan di Sekolah Menengah Teknik Kuching, Sarawak.



Kajian ini adalah penting bagi mengenalpasti sejauh mana persepsi pelajar

terhadap:-

it.
iii.

Iv.

1.4

Sikap guru terhadap mata pelajaran Lukisan Kejuruteraan

Kefahaman dan minat pelajar terhadap mata pelajaran Lukisan Kejuruteraan
Sikap pelajar terhadap kepentingan mata pelajaran Lukisan Kejuruteraan
Pengaruh keluarga

Pengaruh rakan sebaya

Objektif Kajian

Objektif kajian ini adalah untuk :

i. mengenalpasti faktor-faktor yang mempengaruhi sikap pelajar terhadap
mata pelajaran Lukisan Kejuruteraan.

il mengetahui sikap dan minat pelajar terhadap mata pelajaran Lukisan
Kejuruteraan

1l merancang strategi d%ns teknik yang lebih effisien dalam proses pengajaran

dan pembelajaran Lukisan Kejuruteraan



Melalui persoalan ini, pengkaji ingin melihat adakah faktor seperti minat, dan

sikap dapat mempengaruhi pelajar dalam menguasai mata pelajaran Lukisan

Kejuruteraan. Di antara andaian utama di dalam kajian ini adalah seperti berikut:-

1.

iii.

iv.

Adakah terdapat perkaitan sikap pelajar dengan kepentingan mata
pelajaran Lukisan Kejuruteraan ?

Adakah terdapat perkaitan sikap pelajar dengan keluarga serta rakan
sebaya terhadap mata pelajaran Lukisan Kejuruteraan ?

Adakah terdapat perkaitan sikap antara kefahaman dan minat pelajar
terhadap mata pelajaran Lukisan Kejuruteraan ?

Adakah terdapat perkaitan antara sikap guru dengan pelajar terhadap mata
pelajaran Lukisan Kejuruteraan ?

Adakah terdapat perkaitan sikap pelajar dengan rakan sebaya terhadap

mata pelajaran Lukisan Kejuruteraan ?

1.6  Tujuan Kajian

Tujuan kajian ini adalah untuk mengenalpasti faktor-faktor yang mempengaruhi

sikap pelajar Tingkatan 5 terhadap mata pelajaran Lukisan Kejuruteraan di Sekolah

Menengah Teknik Kuching, Sarawak.






